
21  январалда «Гумбет рай-
он» муниципалияб районалъ-
ул бетIерасул заместитель 
МухIамад Хъарагишиевасул 
нухмалъиялда районалъул 
администрациялъул иргаду-
лаб данделъи тIобитIана.

  Данделъиялда гIахьаллъана 
федералиял, республикаялъу-
лал, муниципалиял идарабазул 
вакилзаби, учреждениязул ва 
гIуцIабазул нухмалъулел.

  Данделъи рагьана ва бача-
на районалъул бетIерасул заме-
ститель МухIамад Хъарагиши-
евас.

  Дагъистаналъул Гумбет 
районалда вугев бетIерав спе-
циалист – эксперт МухIамад 
Лабазановас бицана хадусеб 
моцIалъул 15 къоялде кьезе 
кколел отчетазул. «Киналго 
бюджетниял гIуцIабаз кьезе 
ккола МПялъул (микро) баянал, 
2018 соналъ микропредприя-
тиялъул хIаракатчилъиялъул, 

цIатариялъулгун энергети-
каялъул сурсатаздаса пай-
да босиялъул хIакъалъулъ ва 
цогидалги»,-ян абуна МухIамад 
Лабазановас.

   Дагъистаналъул МФЦялъ-
ул Гумбеталда бугеб филиа-

лалъул нухмалъулев ГIумар 
МухIамадовас бицана араб 
анкьалъ жидеца 293 гIарза 
къабул гьабунин, гьезда гьор-
кьоб 7 гIарза кадастровияб 
учеталда объектал лъеялъул, 
12 - буголъиялда ихтияралъе 
хъвай-хъвагIай гьабеян хъвараб 

букIанин.
  Районалъул централи-

яб больницаялъул бетIерав 
тохтурасул заместитель 
МухIамадхIабиб Абакаровас 
абуна гьабсагIат больницаялда 
сах гьавулев вугин 55 чи, гьел 

дарабаздалъун ва хIажатаб ме-
дицинаялъулаб хъулухъалдалъ-
ун хьезарун ругин.

  «Гумбеталъул гIолилазул  
централъул хIаракатчияс 
ЦIияблак  районалъул ЦIияб 
Килалъ росулъ гIуцIана школ-
лъималазулги спортсмена-

зулги дандчIвай. гIолилазул 
централъ гьединго хIадурун 
буго «Ниж сахаб гIумруялъе 
гIоло» проект, гьелда рекъон 
МахIачхъалаялда «Труд» ста-
дионалда щибаб гьатIан къоялъ 
данделъизе руго районалдаса 
гIолилал радалисеб зарядка 
гьабизе.  

МахIачхъалаялда тIобитIа-
на, Гумбеталъул гIолилазул 
централъул нухмалъулесул 
заместитель МухIамад Мака-
шариповасул бетIерлъиялда, 
Игьалиса гIолилазулгун 
дандчIвай»,-ян абуна Гумбе-
талъул гIолилазул централъул 
нухмалъулев МухIамад Зубай-
ировас.

Данделъиялъул хIасилал 
гьарун, районалъул бетIерасул 
заместитель МухIамад Хъара-
гишиевас, дандрекъон кколел 
тIадкъаял кьуна, гьоркьор лъу-
рал суалал тIуразариялъе.

          Хадижат Мазгарова

ГIадамазе хъулухъал гьариялъул суал гьоркьоб лъуна Бакълъулазул районалда

Бакълъулазул районал-
де вачIана Турциялде арал 
Дагъистаналъул мугьажира-
зул тухумалъул чи, турист, са-
парчи ГIали Анлар.

  Гьобол щвана ГIалибег Та-
хо-годил цIаралда бугеб Дагъи-
стан Республикаялъул миллияб 
музеялъул ЧIиркъатIа бугеб 
филиалалде, цогидалги учреж-
дениязде, гьединго бакълъу-
лазул ракьалъул тарихиял ва 
тIабигIиял памятниказде.

  ДРялъул миллияб музеялъ-
ул Гумбеталъул филиалалъул 
нухмалъулев Ибрагьим Ибра-
гьимовас бицана экспоната-
зул, гьоркьохъел гIасрабазул, 
Кавказалъул рагъул тарихалъ-
ул. Филиалалда цIунун руго 
АхIулгохIдаса ракIарарал кьва-
гьулел жал. Баянаб букIахъе, 
1839 соналъ лъабго моцIалъ 
цIунана АхIулгохI рагъухъабаз.

ЧIиркъатIа бахъулаан 
чIабатI промышленнияб мура-
далъе. Ибрагьим Ибрагьимовас 
гьоболасда рихьизаруна чIабатI 
ва музеялъул экспонатал.

  ГIали Анларица жиндир-

го тухумалъул хIакъалъулъ 
ракIалде щвеял гьаруна, бицана 
мугьажирлъиялъул тарихалъул, 
ГIусманилаб империялде Дагъ-

истаналдаса жиндирго церего-
сел умумул ритIиялъул.

  «Гьанжесеб Турциялда 
гIумру тIамулеб буго Северияб 
Кавказалъул гIемермиллатазул 
вакилзабаз, церего гьенире 
аразул наслабаз. Дун вуго Тур-

циялъул Токат провинциялъул 
Турхан шагьаралде админи-
стративияб къагIидаялъ гъор-
лъе кколеб Акбуда росулъ. 

Дир умумул ГIусманилаб им-
периялде ритIана нусгоялдаса 
цIикIкIун соналъ цере. Акбуда 
росуялъе кьучI лъун буго Дагъ-
истаналъул батIи-батIиял роса-
балъа авараз.  Гьениб яшав гьа-
булеб буго ЧIикIаб, Гьамущи, 

Къорода, ГIанди, Ахъайтала ва 
цогидалги росабалъа гIадамаз. 
Дир цересел умумул ккола 
ЧIикIаса. Турциялда ругел эт-
ническиял дагъистанияз кIвар 
кьолеб буго жидерго мацI, ма-
даният, гIадатал цIуниялде»,-ян 
абуна ГIали Анларица.

  ДРялъул миллияб музеялъ-
ул Гумбеталъул филиалалда 
экскурсиялда ГIали Анларида 
цадахъ рукIана ЧIиркъатIа бу-
геб лъималазулгун гIолилазул 
спортивияб школалъул нух-
малъулев ГIабдулмажид Ших-
шалаев, районалъул адми-
нистрациялъул туризмалъул 
рахъалъ специалист, фотомух-
бир Гебек Гебеков ва цогидалги.

  Дагъистаналде щвеялдаса, 
гIадамалгун дандчIваялдаса, 
жиндирго тарихияб ВатIаналде 
вачIиналдаса разиго тIад вус-
сана ГIали Анлар. Гьев гарга-
дулев вугоан бацIцIадаб авар 
мацIалда.

         
    «Гумбет» РИО

Дагъистаналъул мугьажиразул тухумалъул чи Турциялдаса вачIана Бакълъулазул районалде

Бакълъулазул аНкь

дагъИстаНалъул мугьаЖИрзаБИ

Гьабураб хIалтIул баянал кьей, 293 чиясе хъулухъ...

Турциялдаса гьобол ЧIиркъатIа музеялда

Росабалъ жанисел газил 
мухъал къачIай, 

рукъзабахъе газ 
бачиналде хIадурлъи...

Хъил тIезеги хIисабалде 
босун буго

Жидеего бокьани, 
сакъаталги махщел щвезе 

цIализе бегьула

Бюджеты сельских 
поселений

МелъелтIа - Щабдухъ-
ИчичIали нух къачIаялъе 
«Дагъистанавтодор» ГКУ-
ялъул тендер бергьана Бакъ-
лъулазул районалъе. 10 ки-

лометраялдаса цIикIкIун 
манзилалда нух къачIазе 
буго Хасавюрт районалъул 
ЦIияб ИчичIалиса меценат 
МухIамад Дибировасул сур-
сатаздалъун.

  Щабдухъе ва ИчичIалире 
нухал лъикIаб хIалалда гьечIо. 
Гьаб сагIат къачIалеб буго 
МелъелтIа-Щабдухъ нух. Хасаб 
техникаялдалъун нухал гIатIид 

гьарулел, ритIизарулел руго, 
хадуб хъил тIезеги хIисабалде 
босун буго. Нухалъе ремонт 
гьабулаго, хисулел руго лъим 
жанисан унел рогIралги.

  Нух къачIаралъухъ роса-
базул гIадамаз баркала кьолеб 
буго меценат МухIамад Ди-
бировасе ва «Дагъистанавто-
дор» ГКУялъе. Нух цIигьабун 
къачIаялъ рес кьезе буго авто-
транспорт хьвадиялъул хIинкъи 
гьечIолъи цIунизе ва нухлулазе 
санагIатаб хIал чIезабизе.

               «Гумбет» РИО

 Бакълъулазул районалда МелъелтIа-Щабдухъ-
ИчичIали нух къачIалеб буго

  Бакълъулазул районалъул 
МелъелтIа росулъ тIобитIана 
беццазул тIолгороссиялъул 
обществоялъул районалъул 
отделениялъул данделъи.

  Тадбиралда гIахьаллъана 
«Гумбет район»  муниципа-
лияб районалъул бетIерасул 
заместитель МухIамад 
Хъарагишиев, беццазул 
тIолгороссиялъул общество-
ялъул Гумбет ва Казбек райо-
назул бакIалъулаб гIуцIиялъул 
нухмалъулев МахIмуд Абула-
ев, беццазул обществоялъул 
бакIалъулаб гIуцIиялъул  ва-
кил МухIамадхIабиб Гьиматов, 
МФЦялъул специалист Г1ай-
шат ХIажимурадова, халкъалъе 
социалияб  хъулухъ гьабиялъул 
централъул психолог Мадина 
МухIамадова ва цогидалги.

  Данделъи рагьана адми-
нистрациялъул бетIерасул 
заместитель МухIамад Хъа-
рагишиевас. «Гумбет рай-
он» муниципалияб райо-
налъул бетIер ХIажимурад 
МухIамадовасул, администра-
циялъул ва жиндирго рахъал-
дасан саламалъулаб кIалъай 
гьабуна Хъарагишиевас.

«ЖамгIияталъул цебетIея-
лъе къимат кьола сакъатал 
гIадамаздехун бугеб бербала-
гьиялъухъ балагьун.  Россиял-
да гьединал гIадамазе кумек 
гьабулеб буго пачалихъиял ва 
жамгIиял гIуцIабаз. Бакълъу-
лазул районалъул гIадамазе со-
циалияб хъулухъ гьабиялъул 
централъ ва цогидалги учреж-
денияз кумек гьабула сакъатал 
гIадамазе, рахъ ккола кумекал-
де хIажатазул. Божарав вуго, 

жакъасеб тадбиралъги квер-
бакъи гьабизе букIиналда, сакъ-
атал гIадамазул хIажалъаби 
тIураялъе»,-ян абуна МухIамад 
Хъарагишиевас.

   Хадув кIалъазе вахъана 
беццазул тIолгороссиялъул 
обществоялъул бакIалъулаб 
отделениялъул нухмалъулев 
МахIмуд Абулаев. Жиндир-
го кIалъаялда гьес бицана 
тIубанго канлъи гьечIелцин 
хIалтIулеб, МахIачхъалаялда 
бугеб предприятиялъул 
хIакъалъулъ. Гьез къода жаниб 
дандбалеб буго 1500-2000 при-
щепка.

  «Москва областалъул Во-
локоламскалда буго беццазе 
социалияб реабилитациялъул 
центр. Гьелъ къабул гьару-
ла цIализе беццал инвалидал. 
Гьенир руго курсал рукъалъул 
хIалтIи гьабизе, Брайлял систе-
маялъе, компьютерниял техно-
логиязе, цIулал тIагIелал гьа-
ризе, хьитазе ремонт гьабизе ва 
цогидалъе беццалчагIи ругьун-
лъизарулел. Гьеб централде ине 
бокьараз беццазул бакIалъулаб 
гIуцIиялда лъазабизе ккола. 
ЦIали чIобого букIунаян»,-ян 
абуна МахIмуд Абулаевас. Гьес 
гьединго жавабал кьуна дан-
делъиялда гIахьаллъаразул су-
алазе. 

  МухIамад Хъарагишиевас 
баркала кьуна МахIмуд Абу-
лаевасе ва сакъатал граждана-
зе пайдаяб хIалтIи гIуцIулезе, 
гьарана хадур ккунги хIалтIулъ 
бергьенлъаби.

          Хадижат Мазгарова

  Беццазул тIолгороссиялъул обществоялъул 
бакIалъулаб гIуцIиялъул данделъи

 Дагъистаналъул бетIер 
Владимир Васильевас та-
рихияб «АхIулгохI» мемо-
риалияб комплекс баялъ-
улъ гIахьаллъиялъе гIоло, 
«ГIагараб ракьалде рокьи-
ялъе гIоло» медаль кьуна 
Дагъистаналъул Халкъияб 
Собраниялъул вице-спикер 
СайгидахIмад АхIмадовасе.

                 *    *    *
Дагъистаналъул СО-

БРалъул командир МухIамад 
МухIамадовасе кьуна Росси-
ялъул Федерациялъул пача-
лихъияб шапакъат- кIиабизеги 
Бихьинчилъиялъул медаль.

                 *    *    *
ЧIикь аслияб школалъе 

кьуна халкъияб лъайкьеялъул 
отличник, РФялъул гIаммаб 
лъайкьеялъул хIурматияв 
хIалтIухъан Анварбег Сайпу-
лаевасул цIар.

                *    *    *
МелъелтIа гьоркьохъ-

еб школалъе кьуна ДРялъул 
мустахIикъав учитель, халкъи-
яб лъайкьеялъул отличник Ча-
лаби МухIамадовасул цIар.

  *    *    *
МахIачхъалаялда по-

эзиялъул театралда тIобитIана 
магIарулазул хъвадарухъан ва 
журналист, Россиялъул хъва-
дарухъабазул Союзалъул член, 
ХIамзат ГIизудиновасул «Дир 
шигIрияб даптар» абураб лите-
ратурияб данделъи. 

*    *    *
   ЦIаналъ тIобитIана Дагъ-

истаналъул предпринима-
телазул кIиабилеб форум. 
120-ялдаса цIикIкIун бизнесчи 
гIахьаллъараб данделъиялда 
районалъул бетIер ХIажимурад 
МухIамадовас жиндирго 
кIалъаялда тIадчIей гьабуна 
район, республика, улка соци-
алиябгун экономикияб рахъ-
алъ церетIеялъе предпринима-
телазул хIаракатчилъиялъул 
кIваралда.

*    *    *
ГIемерсоназулаб ракIбацI-

цIадаб хъулухъалъе гIоло рай-
оналъул централияб больни-
цаялъул бетIерав тохтурасул 
заместитель МухIамадхIабиб 
Абакаровасе кьуна «Дагъи-
стан Республикаялъул сахлъи 
цIуниялъул отличник» абураб 
цIар.

*    *    *
 Регионалияб XVI – аби-

леб «Нур» конкурсалда бер-
гьана Россиялъул халкъазул 
гIадатияб маданияталъул Гум-
беталъул централъул нухмалъ-
улев, ДРялъул культураялъ-
ул мустахIикъав хIалтIухъан 
Набигула АхIмадибиров ва 
«Ежевикагун цадахъ Гумбе-
талда» фильмалъухъ респу-
бликаялъулги  «Гумбет район» 
муниципалияб районалъул ад-
министрациялъулги рахъалда-
сан шапакъатал щвана. 

    *    *    *
Халкъазул цолъиялъул къо-

ялъул хIурматалда Гъоркьияб 
Новгородалда тIобитIараб Рос-
сиялъул миллияб адабияталъул 
дандеруссиналда гIахьаллъана 
«Гумбет» газеталъул бетIерав 
редактор, Россиялъул хъвада-
рухъабазул Союзалъул член 
ХIамзат ГIизудинов.

*    *    *
Бакълъулазул районалде 

хIалтIулаб сапаралъ вачIана 
ДРялъул бетIерасул ва 
хIукуматалъул администраци-
ялъул нухмалъулев Владимир 
Иванов. Райадминистрациялда 
гьесулгун дандчIвай тIобитIана 

«Гумбет район» муниципалияб 
районалъул бетIер ХIажимурад 
МухIамадовас.

*    *    *
Россиялъул МВДялъул Гум-

беталда бугеб отделалъул цIияб 
мина хIалтIизабизе кьуна. Гьеб 
хIалтIизе биччаялда бан роха-
лилаб данделъи тIобитIана.

*    *    *
ЛъаратIа – Ингишо шагьра-

нухда лъабрикьуда бана цIияб 
мажгит ва гьеб рагьиялда бан 
мавлид ахIана.

*    *    *
МелъелтIа тIобитIана Дагъ-

истаналъул бусурбабазул 
рухIияб лъайкьеялъул «Ас-
салам» газеталъул хIурматалда 
мажлис.

*    *    *
Террористазул квердасан 

гIумруялдаса ратIалъарал ша-
гьидзаби ракIалдещвеялъул 
мажлис ифтар тIобитIана 
МелъелтIа. Гьениве вачIун 
вукIана МухIамад аварага-
сул (с. т. гI. в.) наслуялъул 
гIарабияв, гIалимчи МухIамад 
бин ГIабдулагь аль Альдарус.

*    *    *
Дагъисталъул Муфтияталда 

республикаялъул муфтий шай-
их АхIмад Афанди дандчIвана 
районалъул имам Шамил На-
зировасул нухмалъиялда бакъ-
лъулазул делегациягун.

*    *    *
  РабигIул аввал моцIалъул 

хIурматалда, МахIачхъалаялда 
тIобитIана бакълъулазул 
мажлис. Районалъул бетIер 
ХIажимурад МухIамадовгун, 
гьенир гIахьаллъана 
рухIияблцерехъаби, муниципа-
литеталъул росабазул гIадамал.

*    *    *
Районалъул гIолилазул 

централъул хIаракаталдалъун 
«МухIамад аварагасул (с. т. гI. 
в.) гIумруялъул хIакъалъулъ 
– авар мацIалда» абураб къец 
тIобитIана. ТIоцебесеб бакI 
ккуна Ингишоса Фатима 
ГъазихIмаевалъ.

*    *    *
Москваялда бищунго 

лъикIав бетIерав тохтурлъун 
рикIкIана Москва шагьаралъул 
сахлъи цIуниялъул Департа-
менталъул З. Л. Башляевалъ-
ул цIаралда бугеб лъималазул 
клиническияб больницаялъ-
ул бетIерав врач МелъелтIаса 
ИсмагIил ГIусманов.

*    *    *
   Россиялъул ва Дагъиста-

налъул Конституциял лъа-
ялъул республикаялъулаб 
олимпиадаялъул призерлъун 
вахъана районалъул админи-
страциялъул хъаравуллъиялъ-
улгун хIисабалъул палатаялъул 
нухмалъулев Шамил ГIалиев.

*    *    *
«Бищун лъикIав классалъ-

ул нухмалъулев» районалъул 
конкурсалда байбихьул клас-
сазул нухмалъулезда гьор-
кьоб тIоцебесеб бакI ккуна 
МелъелтIа аслияб школалъул 
мугIалим Сиядат ГIалиевалъ, 
чIахIиял классазул нухмалъу-
лезда гьоркьоб  МелъелтIа гьор-
кьохъеб школалъул мугIалим 
ПатIимат Амагаевалъ. Сиядат 
ГIалиевалъе республикаялъ-
улаб конкурсалда кIиабилеб 
бакI щвана.

   *    *    *
5-26 январалда бакълъула-

зул 20 цIалдохъан хIухьбахъи 
гьабулел ва цIалулел рукIана 
Краснодар краялъул курор-
талъулаб Анапа шагьаралда.

*    *    *

 Халкъазда гьоркьосеб рахь-
дал мацIалъул къо кIодо гьа-
бун, школлъималазда гьоркьор 
тIоритIарал районалъул къецаз-
да тIоцебесеб бакI, республи-
каялъул къецазда кIиабилеб 
бакI ккуна МелъелтIа гьор-
кьохъеб школалъул 11 клас-
салъул цIалдохъан Чакар 
ГIалибеговалъ.

*    *    *
ЧIиркъатIа гьоркьохъ-

еб школалъул цIалдохъаби 
РахIмат ГIумаровалъ ва Да-
ниял Идрисовас тIоцебесеб 
бакI, Жамиля МухIамадовалъ 
кIиабилеб бакI ккуна физика-
ялъул республикаялъул олим-
пиадаялда.

*    *    *
Республикаялъул «Нус-

го школа» проекталда 
гIахьаллъана МелъелтIа аслияб 
ва Игьали гьоркьохъеб школал.  
КIиябго школа капиталияб ре-
монт гьабун къачIана.

*    *    *
 «Дагъистаналъул лъагIалил 

учитель – 2019» республика-
ялъулаб къецалъул муници-
палияб бутIаялда тIоцебесеб 
бакI, Сергохъалаялда зоналияб 
этапалда лъабабилеб бакI кку-
на Ингишоса мугIалим Мадина 
Жаватхановалъ.

*    *    *
Аргъваниса речIчIухъан 

Къурбан ХIажиев бергьана 
Бразилиялдаса Джанейльсон 
Перейродаса Чачан республи-
каялъул Грозный шагьаралда 
тIобитIараб АСВ 79 турнирал-
да.

*    *    *
Эркенаб гугариялъул рахъ-

алъ республикаялъул тур-
ниралда кIибилеб бакI кку-
на МелъелтIа ДЮСШялъул 
цIалдохъан Набигула Астими-
ровас ( 48 кг.)

*    *    *
   Ингишоса насихIатчи ва 

тренер Жаватхан Жаватханов 
ракIалдещвеялъул эркенаб гу-
гариялъул турнир тIобитIана 
МелъелтIа ДЮСШялда.  Тур-
ниралда лъабабилеб нухалъги 
чемпионлъун вахъана Набигу-
ла Астимиров.

 *    *    *
Москва шагьаралда 

тIобитIараб Европаялъул кубо-
калъе гIоло чемпионаталда 85 
кг. щвезегIан цIайиялда бер-
гьенлъи босана ЧIиркъатIаса 
Мурад Нажуевас.

*    *    *
Республикаялъул торгIо-

хIаялъул къецазда гIарцул ме-
даль щвана ЧIиркъатIаса яса-
зул командаялъе.

*    *    *
Россиялъул МЧСалъул 

ДРялда ругел подразделенияз-
да гьоркьор тIоритIарал торгIо 
хIаялъул къецазда тIоцебесеб 
бакI ккуна Гумбеталда бугеб 
цIа свинабиялъул № 45 идара-
ялъул хIалтIухъабаз.

*    *    *
Каспийск шагьаралда 

тIобитIараб 49 – абилеб хал-
къазда гьоркьосеб турнирал-
да 70 кг. щвезегIан цIайиялда 
бергьун, меседиль медаль 
щвана Аргъваниса гугарухъан 
ХIажимурад ХIажиевасе.

*    *    *
МелъелтIаса ХIабиб 

ГIабасов эркенаб гугариялъул 
рахъалъ Югалъул Федералияб 
округалъул чемпионлъун вахъ-
ана 65 кг. цIайиялда, Краснодар 
краялъул Гулькевичи шагьа-
ралда тIоритIарал къецазда.

(Ахир-ункъабилеб гьум.)

лъагIалИл хIасИлал

2018 соналда Бакълъулазул районалда
 ккарал кIвар бугел лъугьа-бахъинал

НухалгИ-мехалгИ

Хъил тIезеги хIисабалде 
босун буго

Жидеего бокьани, сакъаталги 
махщел щвезе цIализе бегьула

соцИалИяБ    ПолИтИка



                              МагIарулаз улка берцин гьабуна,
3    ГУМБЕТ               Имамзабаз Кавказ кенчIезабуна.         Игьалиса Чупалав             №   6      28  январь    2019 с.

                                                                                 
Дотация    4936,0      3554,0      3554,0
В т. ч.
Субвенция      220,0        220,0       220,0
Собственные доходы    1675,0       1675,0     1675,0
В том числе:    
НДФЛ    856,0        856,0      856,0
ЕСХН      18,0          18,0        18,0
Земельный налог    617,0        617,0      617,0
Имущественный    184,0        184,0      184,0
                       ИТОГО:    6831,0        5449,0     5449,0

        б) Расходы  по учреждениям: 
а) Аппарат управления   2623,0     2623,0   2623,0
б) МКУК     1011,0       985,0     985,0
в) ВУС      220,0       220,0     220,0
г) Доплата к пенсии       83,0         83,0       83,0
д) Ф/К и спорт       57,0         57,0       57,0
ж) Молодежная политика       34,0         34,0       34,0
з) ЖКХ (благоустройство)   2803,0     1447,0   1447,0

          ИТОГО:   6831,0     5449,0   5449,0
                                 Председатель  сельского Собрания М. А. Абдунасиров 
              

докумеНты

Собрание депутатов сельского поселения
 «Сельсовет “Мехельтинский”»

Бюджеты сельских поселений

                                                                                  Решение:
Утвердить бюджет МО  село «Верхнее Инхо»  на 2019 год в размере 2147,0 

рублей, и  плановый период на 2020 год в размере 1507,0рублей, на 2021 год в раз-
мере 1507,0рублей.

      а) Доходы:                                           2019 г.                2020г.          2021г.
         

Дотация    1981,0 1341,0      1341,0
В.т.ч. дотация на частичную 
оплату выш.з/платы работ.
культуры

8,0 0,0       0,0

Субвенция 75.0 75,0 75,0
Собственные доходы 91,0 91,0 91,0
В том числе:
НДФЛ 17,0 17,0 17,0
ЕСХН
Земельный налог 43,0 43,0 43,0
Имущественный 31,0 31,0 31,0
                       ИТОГО: 2147,0 1507,0 1507,0

        б) Расходы  по учреждениям: 

а) Аппарат управления 1330,0 1060,0 1060,0
б) МКУК 270,0 170,0 170,0
в) ВУС 75,0 75,0 75,0
г) ЗАГС 0,0 0,0 0,0
д) Ф/К и спорт 20,0 15,0 15,0
ж) Молодежная политика 11,0 7,0 7,0
з) ЖКХ (благоустройство) 441,0 180,0 180,0

          ИТОГО: 2147,0 1507,0 1507,0
                      Председатель     сельского Собрания М.М. Магомедов  

Собрание депутатов сельского поселения
«Село Верхнее Инхо»

              
                               

  2019 г.   2020 г.   2021 г.
Дотация 5194000 3511000 3511000

Собственные доходы 630000 6300000 630000
В том числе:
НДФЛ 81000 81000 81000
ЕСХН 0 0 0
Земельный налог 332000 332000 332000
Имущественный 217000 217000 217000
Субвенция 194000 194000 194000

ИТОГО:
         

6018000
                   

4335000
                   

4335000
    б) расходы  по учреждениям: 

  2019 г.   2020 г.   2021 г.
1. Аппарат управления 1932000 1519000 1519000
2. МКУК 1810000 1810000 1810000
3. ЖКХ 1882000 1438000 1438000
4. Ф/К и спорт 100000 100000 1000000
5. Молодежная политика 50000 50000 50000
6. ВУС 194000 194000 194000
7. Резервный фонд        50000        

        
          50000          50000

ИТОГО: 6018000 4335000 4335000

                         Председатель   сельского Собрания  Г. Н. Магомедов 
                  

Собрание депутатов сельского поселения
 «Сельсовет “Игалинский”»

                                                       Решение:
     1.Утвердить бюджет МО  сельского поселения «сельсовет «Игалинский»  на 
 2019 год в размере 5987000  рублей,  и  плановый период на 2020 год размере 

4335000 рублей, на 2021 год в размере 4335000 рублей.

                                                                           
Дотация     2910,0     1971,0     1971,0
Субвенция         86,0         86,0        78,0
Собственные доходы       124,0       124,0      124,0
В том числе:
НДФЛ         20,0         20,0        20,0
Земельный налог         62,0          62,0       62,0
Имущественный         42,0          42,0       42,0

                       ИТОГО:     3120,0       2181,0    2181,0
        б) Расходы  по учреждениям: 

а) Аппарат управления   1593,0    1393,0   1393,0
б) МКУК     778,0      566,0     566,0
в) ВУС       86,0        86,0       86,0
г) Доплата к пенсии       97,0        97,0       97,0
д) Ф/К и спорт       26,0        26,0       26,0
ж) Молодежная политика       13,0        13,0       13,0
з) ЖКХ (благоустройство)     527,0

          ИТОГО:   3120,0     2181,0    2181,0

                      Председатель   сельского Собрания К. А. Шапиев.

Собрание депутатов сельского поселения
 «Сельсовет “Арадирихский”»

с.  Арадирих                                                              29.12.2019г.      
Утвердить бюджет  сельского поселения «Сельсовет “Арадирихский”»  на 2019 

год в размере 3120 тыс.  рублей,  и  плановый период на 2020 год в размере 2181 тыс. 
рублей, на 2021 год в размере 2181 тыс. рублей.

   с.  Мехельта                                                                        29. 12.2018  г.
 Утвердить бюджет МО  сельского поселения «Сельсовет “Мехельтинский”»  на 

2019 год в размере 6831 тыс  рублей, и  плановый период на 2020 год в размере 5449 
тыс рублей, на 2021 год в размере 5449 тыс рублей.

      а) Доходы:                                              2019 г.                2020 г.          2021 г.

                          
Дотация 1869 1265,0 1265,0
Субвенция 73,0 73,0 73,0

Собственные доходы 130,0 130,0 130,0

Собрание депутатов сельского поселения
 «Село Килятль»

     от 29.12.2018 г.   № 9                                                  
 Утвердить бюджет АСП  «село Килятль»  на 2019 год в размере 2072,0  тыс.

рублей, и  плановый период на 2020 год в размере 1468,0 тыс.рублей, на 2021 год                                                                
в размере 1468,0 тыс.рублей.

      а) Доходы:                                                        2019 г.                2020 г.          2021 г.

                                                      
Вид доходов 2019 г. 2020 г. 2021 г.

Дотация 2434,0 1649,0 1649,0
Налог на доходы физических лиц 6,0 6,0 6,0
Налог на имущество физических лиц 11,0 11,0 11,0
Земельный налог 71,0 71,0 71,0

Собрание депутатов сельского поселения
 «Село Данух»

                                                       Решение № 09
28 декабря 2018г.                                                                              сел. Данух
                   Собрание депутатов постановляет :
Утвердить бюджет сельского поселения «Село Данух»  на 2019 год и на плано-

вый период 2020 и 2021 годов.
1.Доходная часть.

(Продолжение-на 4 стр.) (Продолжение-на 4 стр.)

 Решение № 8

 Решение № 6

Заказ №____

  №   6        28  январь    2019  с. 
                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

В том числе:
НДФЛ 16,0 16,0 16,0
ЕСХН
Земельный налог 52,0 52,0 52,0
Имущественный 62,0 62,0 62,0

                       ИТОГО: 2072,0 1468,0 1468,0

        б) Расходы  по учреждениям: 
а) Аппарат управления 1444 1062,0 1062,0
б) МКУК 427,0 325,0 325,0
в) ВУС 73,0 73,0 73,0
г) Ф/К и спорт 19,0 13,0 13,0
д) Молодежная политика 9,0 7,0 6,0
ж) ЖКХ (благоустройство) 100,0 20,0 0

          ИТОГО: 2072,0 1468,0 1468,0
                     Председатель    сельского Собрания А.Т. Каримов 

ЕСН 4,0 4,0 4,0
Субвенция 87,0 87,0 87,0
ВСЕГО: 2613,0 1828,0 1828,0

2.Расходная часть   
Вид расходов 2018 2019 2020 

Аппарат управления 1748,0 1240,0 1240,0

Учреждения культуры 637,0 426,0 426,0

ВУС 87,0 87,0 87,0
ЖКХ (благоустройство) 111,0 60,0 60,0

Молодежная политика 10,0 5,0 5,0

ФК и спорт 20,0 10,0 10,0

ВСЕГО: 2674,0 1828,0 1828,0

Председатель  сельского  Собрания     М. Курбаналиев.

(Байбихьи-кIиабилеб гьум.)  
   *    *    *

Килалъ росулъ тIобитIана 
ДРялъул МугIрузул территори-
алияб округалъул росабзул ко-
мандабазда гьоркьоб, жамгIияв 
ва динияв хIаракатчи АхIмад-
хIажи ТIагьаев ракIалде-
щвеялъул торгIо хIаялъул 
турнир. Гьенибго тIобитIана 
чIорбу-тIалъ речIчIиялъул ре-
спубликаялъулаб турнирги.

   *    *    *
Москваялда ветераназда 

гьоркьоб тIобитIараб Росси-
ялъул чемпионаталда 20,60 ме-

тралъ хеч, 11,76 метралъ ядро 
ва 29,30 метралъ диск рехиялъе 
гIарцул лъабго медаль щвана 
ЧIикь школалъул физкульту-
раялъул мугIалим Гъайирбег 
ГIалиасхIабовасе.

   Дагъистаналъул бетIерасул 
кубокалъе гIоло къецазда Гъай-
ирбег ГIалиасхIабовас ветера-
назда гьоркьов бергьун лъабго 
меседил медаль босана.

*    *    *
Эркенаб гугариялъул рахъ-

алъ Россиялъул ва СШАялъул 
тIаса рищарал командабазда 
гьоркьор къецазда бергьана 

россиялъулал. Гьениб бергьен-
лъи босана МелъелтIа ДЮС-
Шялъул цIалдохъан Набигула 
Астимировасги.

*    *    *
UFCялъул къеркьохъан Игьа-

лиса Халид МуртазагIалиев 
спортивияб рагъулъ бергьана 
американав Си Би Доллоуэйи-
даса.

*    *    *
МелъелтIа тIобитIана тен-

нисалъул рахъалъ сакъатазда 
гьоркьов Россиялъул чемпион 
Расул Назировасул цIаралда 
столалда теннис хIаялъул тур-

нир.
*    *    *

Словакиялъул Трнаве ша-
гьаралда гIолилазда гьоркьор 
эркенаб гугариялъул рахъалъ 
тIобитIараб чемпионаталда ду-
нялалъул чемпионлъун вахъана 
Аргъвани росулъа ХIажимурад 
ХIажиев.

*    *    *
Столалда теннис хIаялъе 

Брянск шагьаралда тIоритIарал 
тIолгороссиялъул къецазда 
сакъатазда гьоркьов чемпи-
онлъун вахъана Россиялъул 
кIицIолго чемпион, спорталъ-

ул мастер, тIолгодунялалъул 
спортивиял хIаязул чемпион 
МелъелтIаса Расул Назиров.

*    *    *
Районалда спорт цебетIеза-

биялъулъ лъураб бутIаялъе 
гIоло лъайкьеялъул, физиче-
скияб культураялъул ва спор-
талъул отделалъул нухмалъу-
лесул заместитель НурухIма 
МухIамадовасе щвана ДРялъ-
ул физкультураялъул ва спор-
талъул министерствоялъул 
ХIурматалъул грамота. 

ХIадурана 
Къурмагъиз ХIадисовалъ 

  Гьал къояз «Гумбет» 
газеталъул редакциялде 
вачIун вукIана «Газпром» 
ОАОялъул «Газинженеринг 
МахIачхъала» идараялда-
са Гумбет районалде газ ба-
чиналъул хIалтIи гIуцIизе 
витIарав мастер  МухIамад 
ГIабдулкъадиров.  Гьесулгун 
гара-чIвари гьабуна Бакъ-
лъулазул районалъул роса-
балъе тIабигIияб газ бачи-
налъул бугеб хIалалда тIасан. 
Гьадин бицана МухIамад 
ГIабдулкъадировас:

  -ГIемер бицунеб, амма 
тIубан рагIалде бахъинчIого 
хутIараб масъалалъун бакълъу-
лазе ккола тIабигIияб газ рукъ-
забахъе бачин. Дица дагьабго 
тIадчIей гьабила гьабсагIат 
гьеб кIвар бугеб ишалда хур-
хун  гьабулеб бугеб хIалтIуда 
ва гIадамаз тIуразаризе кколел 
тадбиразда.

  Гьаб соналъ МелъелтIа ва 
ЦIиликь росабазул гIадамазул 
рукъзабахъе газ кьезе ккола. 
ТIадран унел руго росулъ жани-
сел газил мухъал къачIаялъул 
хIалтIаби. ЦIиликь гьеб хIалтIи 
80 проценталъ рагIалде бахъун 
буго. МелъелтIа росдал ава-

лазда газил мухъал къачIаялде 
тIаделъун руго.

  Рукъзабахъе газ бачинел-
де юридическиял лицабазги, 
гIадамазги хIадуризе ккола 
документация. (Физическиял 
лицабаз хIадуризе кколел до-
кументазул сияхI кьолеб буго 
«Гумбет» газеталъул жакъасеб 
номералда, юридическиял ли-
цабаз хIадуризе кколел доку-
ментазул сияхI хадуб бахъизе 
буго. Ред. баян). Техническияб 
документация гьечIого, цере 
ккарал чагIаз газ рукъзабахъе 
бачине бегьуларо. Сварщикал 
рукIине ккола 4-5 разрядалъул, 
газ бачине жидер ихтияр бугел, 
тIадегIанаб махщалил. Гьеб 
бачинелдеги цин документал 
хIадуризе, хадуб ихтияр щвезе 
ккола. Газалъул организациялъ 
махщел бугел мастерал ритIула 
нухдасан бугеб гIаммаб труба-
ялдасан рукъзабахъе газ бачу-
нел трубаби регъезе. Гьез гьару-
рал хIалтIабазухъ кигIан гIарац 
минаялъул бетIергьабаз кьезе 
кколебали МахIачхъалаялде 
ун, дандбан хадуб баян гьаби-
ла.

  Нилъер районалда буго га-
зораспределительнияб 3 стан-

ция, щибалъ сагIаталда жаниб 
I0 азарго куб газил кьолеб. 
Цо станциялъул къуват буго 
тIубараб шагьар газалдалъун 
хьезабизе гIанасеб.  ГIадамал, 
ай минабазул бетIергьаби, 
хIалтIизе ругел мастерал гьеб 
кIудияб кIваралъул ва пайдаяб 
ишалде агъазгун ралагьиялда 
бараб букIина хIалтIи цебехун 
ин.

  МелъелтIа, ЦIиликь роса-
балъе газ бачиналда къокълъи-
зе гьечIо районалда хIалтIи.  
Планалда буго росабазда гьор-
кьосел газил мухъал рачине 
проектал рахъизе МелъелтIа-
ЛъаратIа, ЛъаратIа-Ингишо, 
Данухъ-Аргъвани-ЦIияб Аргъ-
вани росабалъе. 

I7 январалда проектиров-
щикал ва МахIачхъалаялдаса 
газ бачиналъул иш тIаде кколеб 
организациялъул хIалтIухъаби 
районалде рачIана. Цадахъаб 
хIалтIи гьабулеб буго «Гумбет 
район» муниципалияб райо-
налъул ва росабазул админи-
страцияз. Халкъалъ гьеб пай-
даяб ишалъул  рахъ кквезе ва  
бичIчIи буголъи бихьизабизе 
ккола.

      Къурмагъиз ХIадисова

К заявлению на выдачу 
техусловий для технологи-
ческого присоединения к 
системе газорапределения 
прилагаются.

1.Планируемый срок вво-
да в эксплуатацию объекта 
капитального строительства 
(при наличии соответствую-
щей информации);

2.Планируемую величину 
максимального часового рас-
хода газа (мощности) отдель-
но по различным точкам под-
ключения (если их несколько) 
с обоснованием необходимо-
сти подключения нескольких 
точек;

3.Наименование присо-
единяемого объекта сети 
газораспределения в случае 
предоставления технических 
условий на присоединение 
объекта сети газораспределе-
ния к другой сети газораспре-
деления;

4.Копии правоустанав-
ливающих документов на 
земельный участок, на кото-
ром располагается (будет рас-
полагаться) принадлежащий 

заявителю объект капиталь-
ного строительства (далее - 
земельный участок);

5.Копия документа, под-
тверждающего право соб-
ственности или иное предус-
мотренное законом право на 
объект капитального строи-
тельства, в случае если завер-
шено строительство указан-
ного объекта;

6.Ситуационный план рас-
положения земельного участ-
ка с привязкой к территории 
населенного пункта;

7.Расчет планируемого 
максимального часового рас-
хода газа (не требуется в слу-
чае планируемого максималь-
ного часового расхода газа не 
более 5 куб. метров);

8.Справка о точке подклю-
чении (с райгаза).

9.. Схема точки подключе-
ния (с райгаза).

Телефоны для справок: 
89034980920, 89282776290

Перечень необходимых документов 
для получения

 технических условий для 
физических лиц

2018 соналда Бакълъулазул районалда ккарал кIвар бугел лъугьа-бахъинал

(Начало-на 3 стр.) (Начало-на 3 стр.)

халкъалъул тIалаБазда

Росабалъ жанисел газил мухъал къачIай, 
рукъзабахъе газ бачиналде хIадурлъи...


